
 

 

 

 

Siverth K. Heilmann UPA 2024/33-1 

Atassut 10. April 2024 

 

Uunga siunnersuut Nunalerinermik inuussutissarsiuteqarmik siuarsaaneq pillugu 

Inatsisartut inatsisaat. 

(Nunalerinermut, Imminut Pilersornermut, Nukissiutinut Avatangiisinullu Naalakkersuisoq) 

 

Siullermik qulaani qulequtarineqartumut Naalakkersuisut saqqummiussaqarneranut qujanaq, 

imatullu Naatsumik Atassummiit oqaaseqarfigissavarput. 

 

Oqartoqartarneratuut pinngortitap kiatsikkaluttuinnarneragut inuussutissarsiutit imaani aammalu 

nunami pingaartumillu Nunatta kujataani nunalerinermi inuussutissarsiutitsinnik ingerlatitsisutta 

suli ingerlalluarnerulernissaannut naleqqussaanissamullu politikkikkut aqqutissiuussiuarnissarput 

avaqqunneqarsinnaanngilaq. 

 

Taamaattumik nunalerinermik inuussutissarsiuteqartortagut suli siuariartornissaanut 

aqqutissiuunniarneqarnerat Atassummiit tunngaviatigut taperserujussuarparput, sulialli 

aappassaaneerneqartigani ataatsimiititaliami susassaqartumi suliareqqaarneqarnissaa 

inassutigaarput. 

 

Naggaterpiaatigut kaamaattuutigerusunnarpoq, silaannaap kiatsikkiartornerata kingunerisaanik 

Nunatta avannarpasinnerusortaani naatsitsinernut pikkorissorpassuaqalermat. Sulili kujataani 

inoqarmat avannarpasinnerusumi naatitsisarnernut misilittakkaminnik pikkorissaarusuttunik 

suleqataarusuttunillu. Tamannalu tunngavissaqarluartumik saaffiginnittoqartillugu kommuunet 

atorluartassagaat inassutiginarpoq. 

 

 

 

 



 

 


